
SHBA dhe Danimarka arrijné marréveshje pér
Groenlandén pas kércénimeve té Trump pér aneksim

Q

Armelda Methasani

19 Shrator 2026

htetet e Bashkuara dhe Danimarka kané arritur njé marréveshje té re pér siguring e
Groenlandés, duke zbutur njé pérplasje diplomatike té krijuar pas kércénimeve té presidentit

amerikan Donald Trump pér marrjen e territorit me forcé.

Marréveshja u njoftua pas muajsh tensionesh, gjaté té cilave Trump ka argumentuar se Groenlanda
ka njé réndési strategjike pér siguriné kombétare té8 SHBA-sé, pér shkak té pozicionit té saj né
Arktik dhe pasurive t& konsiderueshme minerare.

Trump deklaroi né njé postim né rrjetin e tij social se marréveshja do t’i japé SHBA-sé “kontroll té
pérhershém mbi siguring” e Groenlandés, si dhe mundésiné pér té ndérmarré masat qé
konsiderohen té nevojshme pér mbrojtjen e territorit.

Sipas presidentit amerikan, marréveshja parashikon gjithashtu qé asnjé kundérshtar i SHBA-sé té
mos mund té mbajé prani ushtarake apo té kryejé investime té ndjeshme né Groenlandé pa
miratimin e shprehur me shkrim nga Uashingtoni.

Danimarka: Respektohet sovraniteti i Groenlandés

Kryeministrja daneze Mette Frederiksen konfirmoi marréveshjen dhe tha se ajo forcon siguringé né
Arktik dhe né zonén e Atlantikut t& Veriut.

Frederiksen theksoi gjithashtu se marréveshja njeh sovranitetin dhe integritetin territorial &
Mbretérisé sé Danimarkés, si dhe té drejtén e popullit t&€ Groenlandés pér vetévendosje.

Sipas saj, dokumenti do té nénshkruhet né Asamblené e Pérgjithshme té Kombeve té Bashkuara
javén e ardhshme, por pérpara hyrjes né fuqi do té duhet té kalojé procedurat e nevojshme
parlamentare.



Edhe kreu i geverisé sé Groenlandés, Jens-Frederik Nielsen, e pérshéndeti marréveshjen, duke
deklaruar se ajo forcon siguriné e Groenlandés, Danimarkés dhe SHBA-sé dhe njeh interesat e
groenlandezéve.

Cfaré parashikon marréveshja?

Teksti i ploté i marréveshjes ende nuk éshté béré publik. Megjithatg, njé zyrtar i Departamentit
amerikan té Shtetit ka dhéné disa detaje pér pérmbajtjen e saj.

Sipas zyrtarit, marréveshja nuk do té skadojé edhe nése Groenlanda do té béhet shtet i pavarur né té
ardhmen. SHBA-ja do té keté gjithashtu té drejté té ndértojé struktura té reja ushtarake pa pasur
nevojé pér miratim paraprak nga Groenlanda apo Danimarka.

Marréveshja parashikon, sipas té njéjtit burim, té drejta té pérhershme pér akses, bazim dhe
fluturime ushtarake, ndérsa vendet jashté NATO-s do té ndalohen t& ndértojné baza ushtarake né
territor.

Gjithashtu, synohet kufizimi i investimeve nga vende qé& konsiderohen kundérshtare t& SHBA-sg,
veganérisht né sektoré strategjiké té ekonomisé groenlandeze. Zyrtari amerikan pérmendi
konkretisht Rusiné dhe Kinén.

Tensionet pér Groenlandén

Marréveshja vjen pas njé periudhe & gjaté tensionesh mes Uashingtonit dhe Kopenhaggs. Trump
ka kérkuar prej muajsh qé¢ SHBA-ja t& marré kontrollin mbi Groenlandén, duke argumentuar se
territori éshté i réndésishém pér siguriné amerikane dhe pér kontrollin strategjik t& Arktikut.

Deklaratat e tij, pérfshiré kércénimet pér pérdorimin e forcés ushtarake, shkaktuan reagime té forta
né Danimarké dhe né vende té tjera anétare té NATO-s.

Sekretari amerikan i Shtetit, Marco Rubio, e cilésoi marréveshjen si “historike” dhe njé arritje té
réndésishme pér SHBA-né, duke théné se ajo adreson né ményré té pérhershme shqetésimet
amerikane pér siguriné né Groenlandg.

Megjithaté, pa u béré publik teksti zyrtar, mbeten piképyetje se sa ndryshon marréveshja e re nga
marréveshjet ekzistuese mes SHBA-sé dhe Danimarkés. Njé marréveshje e vitit 1951 i jep tashmé
Uashingtonit té drejta té gjera pér praniné ushtarake né Groenlandé.

SHBA-ja ka aktualisht mé shumé se 100 ushtaraké té vendosur né ményré té pérhershme né bazén
Pituffik, né veriperéndim té Groenlandés.

Pértej réndésisé sé saj ushtarake, Groenlanda konsiderohet strategjike edhe pér shkak té rezervave
té médha, kryesisht t& pashfrytézuara, té mineraleve té rralla, té cilat pérdoren né prodhimin e
teknologjive moderne, pérfshiré telefonat celularé dhe automjetet elektrike.

